
TAITO 'INA LETA PAULO
'"T'ETOLADINA

Lowa Paulo Taito 'ina paisewa 'i'ebwa'ena be
toekalesiyao salu Kiliti 'ena 'ida 'ita'i'isidi, ga 'ina
leta gete 'i'etoladina be 'enega paisewa nina 'ana
loina 'ida mwalamwalatoni.

Lokagutoki

1 Natugu Taito, 'imu leta gete 'eguyega.
'Abo'agu Yaubada 'ina toguinuwa ta Yesu Keliso
'ana tosimana, 'igu guinuwa nina 'i'ebwa'egu be
taudi Yaubada 'ana esiesinuwao yagiepa'alidi, be
siemisa 'ai'aila, ta nuwadi 'isabwalena, be 'enega
mwalatoi 'ai'ailega sida bubuna palupalu. 2 Wate
Yaubada 'ina onaupaupa lowaenei siemisena
laene yawasidi ataya 'i'ebwa'edi, ta nigeya
sawesawenaya 'ikakabo. 3 'Enega Yaubada tauna
'ina onega tuta nina 'iesinuwena 'enaya Yesu
'imai ga yawasida ataya 'igie apwesenama, ga
Yaubada, tauna 'ada To'etoseyana, 'iloinegu ga
yaloguloguguyae.

4 *Taito 'oyo ya'awanatu 'ai'ailemu 'ida emisa
'lebweuna 'enega. Tamada Yaubada be 'ada
To'etoseyana Yesu Keliso 'idi obobomega sida
lemeyo, be 'uda miya guguya.

Taito 'ina guinuwa Kiliti 'enaya

5 Gete manuna yaebesinemu Kiliti 'ena be
to'ase ekalesiya solanaya nigeya bobo'ana 'uda

giepaepalu, be 'igu loinega toanuganao 'uda esin-
uwedi 'asa 'ebweuna 'ebweuna 'ediya.

6 *Ta 'igu loina gete toanuganao 'adi esinuwa
manuna, nate 'abo tai 'ina bubuna bobo'ana,
ta mwanena 'ebweuna namo, ta natudiyao
nigeya tolo'aegila, nigeya toto'umalidi, nigeya
tologwautoyasa, ta esi taudi ma idi emisa
Yaubada 'enaya. 7 *Manuna toanuganao Yaubada
manuna siguiguinuwa, 'enega 'ilobwenedi be
sida bubuna bobo'ana, ta geya'abo sioopa'ala
nai 31gamwagamwasowala nai bwasi waiwaina
sinumanuma kabaleya, nai tomota 'adi tounuwa,
nai esaesa 'ana toyalao. 8 Ta esi 'ilobwenedi
be 'owagao si'ita'i'isidi, ta adelidi tobubuna
bobo'ana, ta 'idi nuwanuwao 'ediya sida etai.
Ta wate adelidi palupaludi be 'esasedi, ta
'alama'i'ita 'aledi.

9 Ta wate e'ita 'ai'aila nidi ni'atu sinonodi
sida emisedi, be sida giyai'i'isidi, be 'enega mali
tomota 'ediya sida e'ita, ta 'abo yaisigedi si'awa
kabokabo sida giepaludi.

10 Ona'ai'aila, tologwautoyasa yaudi simiyami,
ta me Yudia 'idi loina 'ana tomuliyao yau

wawasae sionaona besobeso be tomota sikabok-
aboedi. 11 'Enega 'idi ona kabokabo manuna

lu'etobodedi, manuna mali susu be mali susu
sigiegie kwanidi, ta 'idi e'ita kabokabo nidi 'enega
nuwanuwadi mani siloba.

12 Gete 'enega palopita 'ebweu goma Kiliti
manudi 'iona, 'igwae:

“Me Kiliti taudi adelidi tokabo ta tologwautoy-
asa,

ta 'idi bubuna 'atuwa yobai, manuna gamwadi
'ina pawa namo manuna sinuwanuwa.”

13 Palopita nina 'ina ona gete ona'ai'aila.
'Enega 'u'enapa'alidi be 'aene sinuwa'ebuni

be siemisa 'ai'aila. 14 Ta 'u'etobodedi be
geya'abo me Yudia 'idi emwasalao sinoonodi, ta

wate e'ita 'ai'aila 'ana tologuitoyasao geya'abo
simulimuliyedi.

15 Tomota 'esasedi 'ediya yage yauna 'esasedi,
ta taudi tetela bobo'ana 'ana tologuitoyasao,
ta 'idi bubuna to'umalidi, taudi 'ediya nigeya
'lebweu wate yage 'esasena, manuna 'idi
nuwanuwao maibo'ana to'umalidi. 16 *Taudi
siona 'aene Yaubada simwalamwalatoni, ta 'idi
guinuwao 'ediyega Yaubada sieyaseyaseyena,

manuna taudi toto'umalidi ta loina sinala
laledi, ta guinuwa bobo'ana nigeya 'ebweu wate

lilobwelobwenedi.

2

E'ita palupaluna manuna

1 Ta 'oyo e'ita palupaluna 'ue'itae, 2 be
'inapwanao 'ueonadi geya'abo sinumanuma
kabaleya bwasi waiwaina 'enega, ta geya'abo
siegwausowala besobeso, ta esi Yaubada sida
emisa 'ai'aili, ta oboboma be 'alama'i'ita 'ediyega
sida maa.

3 Kaiyaleyao wate 'ueonadi be 'idi bubuna ma
idi 'amayaba, be geya'abo tomota si'awa'awa
to'umaliyedi, be geya'abo oine sinumanuma
diidiga, ta 'ilobwenedi be bubuna bobo'ana

sie'itaedi iine enatunadaya 'ediya, 4 *be 'enega

iine nidi mwanediyao ta natudiyao siobobomedi.
>Tama idi 'amayaba ta bubuna 'esasena 'ediyega

'idi anuwao sida 'ita'i'isidi. Wate sida oboboma
ta mwanediyao 'enadi sida ematamatanedi, be

'enega Yaubada 'ina ona tomota sida 'amayabe,
ta geya'abo si'awa'awa to'umaliye.

6 Tai tubulagalagao 'uguguyadi be 'idi bubuna
sida 'ita'i'isidi.

7 *Ta 'oyo 'imu bubuna maibo'ana 'ediyega
tomota 'ue'itadi be taudi wate s1da bubuna
bobo'ana, ta ona 'ai'ailega 'ue'ita, be 'enega 'imu
bubuna 'imu e'ita 'ilobwene, 8 *be lenega 'imu
e'itao geya'abo tomota si'awa'awa kabokaboedi,
ta 'imu onao 'adi nono bobo'ana 'enega 'amu
talauwalao 'ugie omayamayadi 'idi lo'aegila be-
sobeso 'ediyega.

9 *Toguinuwao wate 'ueonadi be ‘'idi
'inapwanao 'idi loina sida 'amayabedi, ta 'idi
guinuwao 'ediyega sida giegwausowalidi, ta
geya'abo silogwalogwautoyasa, 10 be geya'abo
'ipwala. Ta esi ma idi 'amayaba 'ai'aila taudi
lada To'etoseyana Yaubada tetelina sigieapwese,
'idi guinuwa bobo'ana 'enega.

11 Yaubada 'ina oboboma nina ni'atu
'lapwesama tomota 'ada 'etoseyana manuna,
12 *ta lje'iteda be 'aene bubuna besobeso ta
nuwanuwa to'umalidi tada guitoyasedi, ta
esi tada miya bubuna bobo'adi ta palupaludi
lediyega. 13 *Gete tuga ma ida gwausowala
lada To'etoseyana Yesu Keliso taemisena, tauna
'ida Yaubada waiwaina ta ma ina esaesa,

'enega 'ina apwesama manuna tayamwayamwa.

14 *Tauna 'itagwalena manuda ga 'imwawasa
sabi 'etoseyeda 'ida to'umalina maibo'ana
lediyega, be 'igie'esaseda, ga 'ana boda 'ena
'isa'uda be 'ina guinuwa bobo'adi 'ediya
tagwaunuwa. 15 *Elita getedi 'ue'itaedi tomota
'ediya, ta loina palupaluna 'enega 'uguguyadi be
sida bubuna bobo'ana. Geya'abo 'ebweu yaita
lie'idi'idiyeyo.

3

1 *Wate 'uemataluwedi be 'aene 'asa 'ana
toloinao 'idi loina 'ediya sida tagwaledi, be

siematamatanedi, be guinuwa bobo'adi sida
guinuwedi. 2 *Ta geya'abo lo'aegila be egewage-
wana, ta esi tomota 'ediya sida bubuna oonuwega
ma idi 'amayaba.

3 *Ona'ai'aila, 'abo'ada lowa uwauwada ta
loguitoyasa 'aleda, ga yalakwaiya be gwau-
sowala besobeso 'adi nuwa'ewa 'enega 'eda
bobo'ana tapilisinena. Ta wate lowa eta-
lauwala be e'ipi'ipi 'aleda, ta mali tomota
'edaya sinuwa to'umali, ga 'abo'ada wate 'ediya
tanuwa to'umali. 4 *Ta muliyega Yaubada
tauna 'ada To'etoseyana 'ina oboboma be 'ina
latenuwa'ole'ole 'igieapwesena, > ga 'i'etoseyeda,
nigeya 'ida guinuwa palupaludi manudi, ta
esi tauna 'ina 'atenuwa 'ole'oleyega. 'Enega
'ina Yaluyaluwa Tabuna 'enega 'ida to'umalinao

'i'utudi, ga 'igie'esaseda, ta yawasida auwauna
'i'ebwa'eda. 6 Ta 'ada To'etoseyana Yesu Keliso
'enega Yaubada Yaluyaluwa Tabuna 'i'etosiwena
latedaya. 7 *Ta taunamo 'ina obobomega 'i'awa
palupaluyeda ga yawasida ataya 'ana nuwayaina
'i'ebwa'eda. 8 Ona gete maibo'adi ona 'ai'aila,
'enega 'uewaiwai 'adi loguguya 'ena, be 'enega
taudi Yaubada 'ana toemisao ona nidi sida
muliyedi be guinuwa bobo'adi sida guinuwedi.
Gete yage bobo'ana ta tomota 'adi 'ebe lema.
9 Ta egewagewana besobeso loina manudi, nai
gimi'epatao 'adi esanao manudi, gete nigeya sida
lemeda, 'enega 'upilisinedi.

10 *Enega 'abo yaita egewagewana
nuwanuwana 'ueona ma'ebweuna nai maluwa
be ‘'ilosa'u, ta 'eguma nigeya 'ida losa'u,
upilisine, 11 *manuna 'ina nuwanuwao nigeya
palupaludi, ga taunamo 'imwalamwalatoni 'aene
yage nidi 'iguiguinuwedi to'umalidi.

Ona 'ana 'ebe losalowa

12 *Ma'etamo Atimasi nai Tikiko yaetunenawa
'emuya, 'enega 'eguma 'iwawai 'ulomaninima,
manuna nuwanuwagu gogai'ana tutaya 'abo'agu
'asa Nikopoli 'ena yada miyami.

3 *Loina 'ana tomwalatoi tauna Senasi ta
wate Apolosa 'uda lemedi, be manima'abiyadi
luetunedi 'idi 'adau 'ena be ma idi gwausowala.

14 *Ta 'ida bodao maibo'adi 'ue'itadi be sida
gwaunuwa, 'enega sawesawediya tomiyamwau
silemedi, ta geya'abo simiyamiya daidaita.

* 37: Md25:34 F 3:10: Md18:15-17 * 3:11: 1 Ti 6:3-5
* 3:12: Ep6:21-22 T 3:13: Gu18:24  3:14: Ep 4:28



TAITO 3:15 vii TAITO 3:15

15 Bada ma 'agu bodao 'ima oboboma
'emuya, ta gosedao, 'Inapwana 'ana tomuliyao
ma'emwao wamiyami, taudi wate 'ima oboboma
'ediya.

Yaubada 'ina oboboma maibo'ami 'emiya.

'Abo'agu Paulo.

